
AKTI OPŠTINSKOG NAČELNIKA
Na osnovu člana 44. Zakona  o platama i naknadama u organima vlasti Federacije Bosne i Hercegovine ("Sl. novine F BiH", broj 45/10) i člana 38. stav  6.  i  člana 118. Statuta opštine Bosansko Grahovo ("Sl.glasnik opštine Bosansko Grahovo", broj 21/07) Opštinski načelnik , d o n o s i
P R A V I L N I K

o izmjenama i dopunama Pravilnika o izmjenama i dopunama Pravilnika o platama i naknadama državnih službenika i namještenika jedinstvenog opštinskog organa uprave opštine Bosansko Grahovo

I. OPŠTE ODREDBE

Član 1.
Ovim Pravilnikom  vrši se izmjena i dopuna  Pravilnika o izmjenama i dopunama  Pravilnika o  platama  i naknadama  državnih službenika i namještenika  Jedinstvenog opštinskog 

organa uprave opštine Bosansko Grahovo  broj: 02-02-272/20 od 18.02.2020.godine (''Službeni glasnik Opštine Bosansko Grahovo'',  br. 3/20)

II. OBRAČUN PLAĆA I NAKNADE

Član 2.
 Briše se Poglavlje pod nazivom ''Povećanje plaća po osnovu uslova rada'' u članu 2. Pravilnika o izmjenama i dopunama Pravilnika o platama i naknadama državnih službenika i namještenika jedinstvenog opštinskog organa uprave opštine Bosansko Grahovo i umjesto istog dodaje se poglavlje koje glasi:

POVEĆANJE PLAĆE PO OSNOVU REZULTATA RADA

Član 3.
Član 6. Pravilnika o platama i naknadama državnih službenika i namještenika jedinstvenog opštinskog organa uprave opštine Bosansko Grahovo mijenja se i glasi :

''Službenik stječe pravo na povećanje plaće svake kalendarske godine pod slijedećim uslovima i to:
a) Službenik koji u posljednje dvije uzastopne godine bude ocijenjen ocjenom najmanje "IZUZETNO USPJEŠAN" ima pravo na povećanje plaće u iznosu najviše do 20% od visine plaće utvrđene za to radno mjesto.

b) Službenik koji je u posljednje dvije uzastopne godine bude ocijenjen najmanje ocjenom "USPJEŠAN" ima pravo na povećanje plaće u iznosu najviše do 10% od plaće utvrđene za to radno mjesto.

c) Službenik koji u posljednje uzastopne dvije godine bude ocijenjen najmanje ocjenom "ZADOVOLJAVA" ima pravo na povećanje plaće u iznosu najviše do 5% od visine utvrđene za to radno mjesto.

Namještenik stječe pravo na povećanje plaće svake kalendarske godine pod sljedećim uslovima i to:


a) Kada u prethodnoj godini bude ocijenjen ocjenom "osobito uspješan" ima pravo na povećanje plaće u iznosu od 5% do 10% od visine osnovne plaće radnog mjesta na koje je postavljen;


b) kada u prethodnoj godini bude ocijenjen ocjenom ''uspješan'' ima pravo na povećanje plaće do 5% od osnovne plaće utvrđene za to radno mjesto.

Povećanje plaće iz ovog članka važi samo za kalendarsku godinu u odnosu na godinu dobivanja ocjene s tim da takvim povećanjem se ne prelazi plaća narednog platnog razreda.

Član 5.

Član 13. Pravilnika o platama i naknadama državnih službenika i namještenika jedinstvenog opštinskog organa uprave opštine Bosansko Grahovo mijenja se i glasi :

Službenik čije je mjesto stanovanja udaljeno najmanje 2 kilometra od mjesta rada  ima pravo na naknadu troškova prijevoza na posao i s posla u visini mjesečne karte autobuskog saobraćaja a ukoliko nema autobuskog prevoza naknada se obračunava u skladu sa zakonskim propisima  po pređenom kilometru  s tim da visina naknade ne može biti veća od 350,00 KM mjesečno bez obzira na udaljenost.

Naknada troškova iz stava 1. ovog člana se isplaćuje u tekućem mjesecu za prethodni.

Mjesto stanovanja službenika kojem pripada pravo na naknadu troškova prijevoza na posao i s posla se dokazuje pismenom izjavom ovjerenom od strane nadležnog organa i i CIPS potvrdom ne starijom od 3 mjeseca.

U bilo kojem slučaju odsustva sa posla (službeni put, bolovanjei slično) službeniku ne pripada naknada za troškove prijevoza.

Član 6.

Član 35. Pravilnika o platama i naknadama državnih službenika i namještenika jedinstvenog opštinskog organa uprave opštine Bosansko Grahovo i član 4.  Pravilnika o izmjenama i dopunama  Pravilnika o platama i naknadama državnih 

službenika i namještenika jedinstvenog opštinskog organa uprave opštine Bosansko Grahovo mijenja se i glasi mijenja se i glasi:

Državni službenik , namještenik i zaposlenik zavisno od godina provedenih u radnom odnosu u organu uprave opštine Bosansko Grahovo,  imaju pravo na jubilarnu nagradu i to : 

''za navršenih 10 godina u visini  50 % prosječne plate u Federaciji BiH u zadnja tri mjeseca prema statističkom podatku objavljenom u Službenim novinama FBiH''.

''za navršenih 20 godina u visini  jedne prosječne plate u Federaciji BiH u zadnja tri mjeseca prema statističkom podatku objavljenom u Službenim novinama FBiH''.

''za navršenih 30 godina u visini  jedne i pol prosječne plate u Federaciji BiH u zadnja tri mjeseca prema statističkom podatku objavljenom u Službenim novinama FBiH''.

''za navršenih 35 godina u visini  dvije prosječne plate u Federaciji BiH u zadnja tri mjeseca prema statističkom podatku objavljenom u Službenim novinama FBiH''.

Opštinski načelnik može, zavisno o finansijskom stanjuu Budžetu odlučiti da se nagrada iz prethodnog stava ne isplati ili da se isplati u drugom iznosu u skladu sa  finansijskim sredstvima u Budžetu Opštine. 
III. ZAVRŠNE ODREDBE

Član 7.

 Ovaj Pravilnik stupa na snagu narednog dana od dana objavljivanja u ''Službenom glasniku Opštine Bosansko Grahovo''.

